
Taks op buitelandse

inkomste -

NICO var
ljsen

Raad met jou rande

Nico van Gijsen

Ek word oorval met navrae oor belas-
ting op inkomste wat in die buiteland
verdien word.

Ek meen dis omdat mense om die
bos gelei word deur vreesaanjaery en
halwe waarhede. En dan word “oplos-
sings” voorgestel, wat weinig sin het
anders as om kommissie te verdien.

Ek fokus op individue wat in die bui-

teland werk. Maatskappye met buite-
landse belange se ouditeure behoort
hulle te kan bystaan. Die groot bohaai
gaan oor die vrystellingsklousule in
art. 10(1)(o)(@11) van die Inkomstebelas-
tingwet (58 van 1962) wat geld wat in
die buiteland verdien word, vrystel
van inkomstebelasting. Kragtens 'n be-
oogde wysiging wat op 1 Maart 2020 in
werking tree, sal net die eerste Rl mil-
joen se verdienste vrygestel wees. Die
res sal hier belas word.

Nou hoor ek terme soos “emigrasie”
en “finansi€le emigrasie” as 'n belas-
tingvermydingstrategie. Regtig? Om ’n
bietjie minder belasting te betaal?

Kom ons kyk na die feite. Die vry-

stellingsklousule waarna ek hierbo ver-

wys, het te doen met vergoeding ver-
dien vir werk in die buiteland as werk-
nemer. 'n Salaris dus, maar heelwat
wyer in die praktyk omdat dit ook bo-
nusse, kommissie, byvoordele en so
meer insluit. Dit is vrygestel as aan se-
kere voorwaardes voldoen word. As jy
kontrakwerk doen in die buiteland, of
jou eie saak daar bedryt, is jou vergoe-
ding nie vrygestel nie. So ook nie jou
beleggings daarbuite nie, al is dit ge-
doen met geld wat jy belastingvry as
vergoeding gekry het - ongeag al die
twakstories wat ek hoor smouse aan
oningeligte en liggelowiges verkondig.
Suid-Afrika het 'n belastingstelsel ge-
orond op verblyf. (Daar is ook ’n fisie-

die feite

ke teenwoordigheidsomskrywing,
waarop ek nie hier sal ingaan nie.)
Omdat jy hier woonagtig is, word jy
hier belas. Die vrystelling is 'n taks-
vergunning op vergoeding verdien,
mits aan die voorwaardes voldoen
word (dat jy 183 dae per jaar en 60
dae aaneen in die buiteland was).

Die toets vir verblytstatus is kwalita-
tief. Kortom: Waarheen beoog jy om
terug te keer na al jou omswerwinge?
As dit Suid-Afrika is, is jy hier woonag-
tig en hier belastingpligtig. So eenvou-
dig is dit. Dit is bloot nie waar dat as jy
in die buiteland woon en werk, jy nie
meer hier verblytstatus het nie.

Die enigste manier om rondom die
beoogde wysiging te kom om inkom-
stebelasting op vergoeding b6 R1 mil-
joen vry te spring, is om jou verblyt-
status hier te kanselleer. Dit kan jy net
doen deur formeel verblyfstatus in 'n
ander land aan te neem en, belangrik,
ook daar as belastingbetaler te regi-
streer. Dit, kortliks, is die uitwerking
van “finansiéle emigrasie”. Dis nie 'n
stap wat jy ligtelik moet oorweeg nie.
Jy breek al jou bande met Suid-Afrika.
Maar daar is ook ander gevolge. Onder
meer, al jou bates hier, uitgesonderd
vaste eiendom, is onmiddellik onder-
hewig aan 'n geagte kapitaalwinsbelas-
ting (KWB) soos op die dag voor jou
vertrek. Vaste eiendom is uitgesluit
van die geagte KWB, want dit maak in
elk geval nie saak waar in die wéreld
jy verblyfstatus het nie, vaste eiendom
in Suid-Afrika is onderhewig aan KWB
- vir sowel inwoners as nie-inwoners.

Jy moet ook kyk na dubbel-belas-
tingooreenkomste tussen Suid-Afrika
en die land waarin jy jou bevind vir
werk. Sou jy daar belas word, sal jy
hier net belas word op die verskil.

Die storie dat jy hier belas gaan
word teen 45% is twak; die normale
inkomstebelastingskaal geld.

